
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 18.02.2021 

Møtestart:
kl 09.00 på Teams
Møteslutt:

kl 09.45
Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Hilde Midtgård, Evi Anita Torp, Olveig Synnøve Engene, Wenche Dahl-Michelsen Fløysand, Inger Lagmannsgård, Heidi Granli og Arnstein Bleiktvedt.
Andre:

Anne Gerd Jorde, sekretær  

SAKER:

FR-sak  07/21:
Godkjenning av møteprotokoll frå møtet 14.01.2021

FR-sak  08/21:
Uravstemming lønsoppgjer – melding om AU vedtak

FR-sak  09/21:
Rekneskapsavslutning investeringsprosjekt 6 – 



rehabilitering/brannvatn Gol kyrkje

FR-sak  10/21:
Budsjett 2021 inklusiv kyrkjebladet for Gol og Hemsedal
 
FR-sak  11/21:
HMS revisjon og oppdatering av HMS hovudbok 
FR-sak  12/21:
Orienteringssaker

FR-sak 07/21:  GODKJENNING AV MØTEPROTOKOLL  FRÅ MØTE 14.01.2021
Arkiv 012.2

Saksdokument:

1.Møtebok frå møtet 14.01.2021.
Dokumentet  ligg ved saka.

Saksopplysningar:

	Møtebok frå møtet i Gol og Herad fellesråd i møte 14.01.2021 vert lagt fram for eventuelle korrigeringar og til godkjenning.  


Framlegg  til vedtak:
Gol og Herad fellesråd godkjenner møteboka frå møte 14.01.2021
Gol og Herad fellesråd i møte 18.02.2021
VEDTAK :

Gol og Herad fellesråd godkjenner møteboka frå møte 14.01.2021
FR-sak 08/21:  
URAVSTEMMING LØNSOPPGJERET – 

REFERAT FRÅ AU VEDTAK









Arkiv:  231
Saksdokument:

1. Rundskriv frå KA 1/2021: Tariffrevisjon for Den norske Kyrkja per 01.05.2020 – uravstemming.

Dokument 1 ligg ved saka.
Saksopplysningar:

Lønsoppgjeret for Den norske Kyrkja for 2020 var i utgangspunktet utsett til november på grunn av covid-19.  Så vart det brot i forhandlingane og streik og av den grunn var det ikkje framforhandla eit resultat før i midten av januar.  15. januar 2021 vart dette resultatet sendt til uravstemming med frist 31. januar for fellesrådet til å svara.

Det framforhandla resultatet ligg ved  saka.  KA anbefalte å stemme ja til forslaget.

Etter som det ikkje var sett opp møte i fellesrådet i denne perioden, vart forslaget sendt på e-post til AU (Arbeidsutvalet) som er leiar i rådet, sokneprest og kyrkjeverje for uttale.  Dato for siste svar frå AU, som var 25.01.2021, vart sett som møtedato i AU. AU gjekk for å svara JA til tariffoppgjeret. 
Forslag til vedtak:

Svaret på uravstemming på tariffoppgjeret vedteke i AU 25.01.2021 om å stemme JA til oppgjeret vert teke til etterretning.
Gol og Herad fellesråd i møte 18.02.2021
VEDTAK :

Svaret på uravstemming på tariffoppgjeret vedteke i AU 25.01.2021 om å stemme JA til oppgjeret vert teke til etterretning.
FR – sak 09/21: 
REKNESKAPSAVSLUTNING PROSJEKT 6 – 

REHABILITERING OG BRANNVATN  GOL KYRKJE











Arkiv 133
Saksdokument:

1. Rekneskapsrapport prosjekt 6- rehabilitering Gol kyrkje

2. Investeringsbudsjett 2020 Gol og Herad sokneråd

Saksopplysningar:

	Prosjekt 6 har bestått frå 2007 då kommunen innvilga 10 mill til rehabilitering av Gol kyrkje. Desse pengane vart innvilga etter at det i 2006 var laga ein tilstandsrapport på båe kyrkjene på kva som trengtes av vedlikehald på kyrkjene.  Herad kyrkje sitt prosjekt vart avslutta i 2011. I Gol kyrkje vart også mesteparten av arbeidet gjort i perioden fram til 2012. Av arbeid som har vorte utført, det meste mellom 2008-2012 er :

· Ny utebelysning

· Reperasjon av grunnmur  

· Reperasjonar av ein del råteskade både på loft, veggar og i botnstokkar

· Justering av terreng rundt våpenhus som låg for høgt 

· Måling av golvet i kyrkja

· Oppussing av innvendige skorsteinar før måling

· Måling av veggar innvendig

· Utvendig måling

· All skifer på taket vart teke ned, reingjort og dårlege steinar skifta ut. Riksantikvaren gav ikkje grønt lys for tett undertak og resultatet er lekkasjer frå taket på enkelte punkt på nordsida av bygget.

· Nye takrenner og forbetring av nedløp

· Montering av stigar(adkomst) til tårnloft og kyrkjeloft

· Etterisolering av loft med isolasjonsmatter

· Istandsetting av nokon vindauge 

· Nytt varmeanlegg og varmestyring

· Oppgradering av el-forsyning til varmeanlegg
I prosjektet låg det også sprinkling av loft og tårn.   I mange år hadde det vore jobba med brannvatn til Gol kyrkje utan å finne ei god løysing. Det var blant anna vurdert høgdebasseng oppe i lia og samarbeid med skisenteret om vatn utan at det var kome til noko løysing.  Det kom fram eit forslag om å grave ned ein tank for brannvatn – ein tank som skal ha nok vatn til sprinkling fram til brannvesenet er på plass.  I 2011 var det eit møte med formannskapet der det vart bestemt at deler av rehabiliteringsmidlane skulle brukast til brannvatn framfor å pusse opp inventar som altertavle, prekestol, døypefont og alterring, som det låg forslag om i tilstandsanalysen.

Det vart starta arbeid med nedgraving av vasstank og bygging av pumpehus i 2011 og utover.  Etter kvart stoppa prosjektet opp. Det vart vanskeleg å få rådgjevande firma i tale og prosjekterande var sjukemeldt og etter kvart pensjonist.  Prosjektet stod i stampe i fleire år, til ein i 2017 fekk inn nye konsulentar og utøvande firma. I 2020 er arbeidet sluttført. Det har vore mange utfordringar undervegs og arbeidet har på mange måtar vore eit «nybrotsarbeid» for å finne gode og brukbare løysingar i pumpehuset for å få vatn trygt inn i eit prinkelanlegg i kyrkja.

Prosjektet er delt opp i 4 faser der fase 1 var å feridstille brannvatnet og fase 2 å sprinkle ferdig tårnkonstruksjonen inklusiv våpenhuset som ligg i botnen av denne delen av kyrkja.  Del 1 og 2 er ferdigstilt.  Del 3 og 4 er ferdig prosjektert, men ikkje bygd grunna mangel på pengar. Desse prosjekta er sprinkling av loft over kyrkjerommet og kyrkjerom samt sprinkling i kjellar. 

Rekneskapen viser eit meirforbruk på prosjekt 6 i 2020 i høve budsjettet. Overskridingane på investeringsbudsjettet for 2020 kjem av:

· Underbudsjettering av konsulenttenester

Det var ikkje kalkulert i budsjettet med alt arbeidet frå konsulenten med igangkøyring av anlegget og all dokumentasjonen påd rift som skulle på plass.

· Det var ikkje teke med at det skulle opp FG godkjent nøkkelboks på huset slik at brannvesenet har nøkkel liggande der

· Bytting av lås til pumpehuset slik at det er same nøkkel til pumpehus og kyrkje. Dette var eit nskje frå brannvesenet for å sleppe å forhalde seg til fleire nøklar.

· Nokon mindre endringsmeldingar.

Økonomi:

Kommunen fekk rentekompensasjon frå staten på dei midlane som var bevilga i 2007. Prosjektet har fortsett etter at desse midlane var brukt opp då momsen var tilbakeført til prosjektet og fellesrådet i fleire omgangar har sett av midlar frå disposisjonsfondet til dette prosjektet.

I investeringsbudsjettet for 2020 var det sett av 880 000 kr frå disposisjonsfondet.  Når rekneskapen skal avsluttast så har prosjektet eit meirforbruk i 2020 på 86 585kr.

Gol og Herad sokneråd har ved årsskiftet 2020/2021 eit disposisjonsfond på 765 912 kr.

Disposisjonsfondet bør vera på minimun 500 000 kr for å ha ein buffer ved ekstraordninære utgifter.

Vurdering:


Totalt sett har det vorte gjort mykje bra vedlikehaldsarbeid i Gol kyrkje.  Dessverre er ikkje alt arbeidet med taktekkinga vorte som ønska.  Dette er eit prosjekt som må takast tak i ved vidare arbeid på kyrkja.

Det er også 10-13 år sidan mykje av desse oppgåvene vart utført og blant anna utvendig måling av dører særleg mot sør, har fått ny slitasje. Særleg det å få betra dei områda som hadde råteskade har vore veldig viktig for å hindre vidare forfall.

Meirforbruket for 2020 på 86 584,80 kr blir foreslege dekka av disposisjonsfondet.  

Prosjekt 6 kan i rekneskapen avsluttast og vidare arbeid med sprinkling og anna vedlikehald vil i framtida bli oppretta i rekneskapen som nye prosjekt. Eit nytt prosjekt for kvart vedlikehaldsarbeid som går på investering, vil vera mykje meir oversiktleg enn dette store prosjektet som har favna alt som låg i tilstandsrapporten frå 2006 og som har teke mange år å sluttføre.

Framlegg  til vedtak:

1. Prosjekt 6 – rehabilitering av Gol kyrkje vert avslutta.

2. Meirforbruk på kr 86 584,80 kr vert dekka av disposisjonsfondet.

Gol og Herad fellesråd i møte 18.02.2021

VEDTAK :
1. Prosjekt 6 – rehabilitering av Gol kyrkje vert avslutta.

2. Meirforbruk på kr 86 584,80 kr vert dekka av disposisjonsfondet.

FR-sak 10/21:
BUDSJETT DRIFT 2021 INKLUSIV KYRKJEBLAD FOR GOL OG HEMSEDAL 
                                                                                                               Arkiv 112
Saksdokument: 

1. Revidert budsjett inklusiv inntekter og utgifter for kyrkjebladet

2. Vedteke budsjett 2021 i FR- sak  4/21

Dokument 1 ligg som vedlegg. (Raude tal er endra)
Saksopplysningar:
Gol og Hemsedal Kyrkjeblad har eiga redaksjon og eiga føring  av rekneskap, men rekneskapen må inn i eit av sokna sitt rekneskap.  I 2019 ønska revisjonen at det vart lagt til største soknet som var Gol.  Så frå 01.01.2020 så blir rekneskapen til kyrkjebladet sin rekneskap innlemma i sokneråd/fellesrådet sitt rekneskap.  For 2020 vart dette gjort ved årsavslutning.  

Tidlegare har fellesrådet søkt momsrefusjon ein gong i året, men då nytt selskap vart stifta i fjor ved samanslåinga, så vart det krav om momsrefusjon annakvar månad. Av den grunn må rekneskapen til kyrkjebladet innlemmast i soknerådet/fellesrådet sitt rekneskap annakvar månad for ikkje å gå glipp av momsrefusjon.  Det vil derfor vera nyttig å legge desse summane inn i budsjettet for elles vil rapportane som blir utskrive og nytta til kontroll av rekneskapen ikkje vera realistiske.  Kyrkjebladet blir ført på eiga prosjekt og botnlinja for soknerådet/fellesrådet vil ikkje bli påverka.  Det er derfor berre for å få realistiske rapportar at desse tala blir lagt inn. Det var ved rekneskapsavslutninga at ein såg at kyrkjebladet hadde gått glipp av momskompensasjon. Dette vart ikkje kjent før etter at budsjettet var handsaminga i januar.

Framlegg til vedtak:
Gol og Herad fellesråd vedtek framlegget til driftsbudsjett for 2021 inklusiv inntekter og utgifter til kyrkjebladet og med ei kostnadsramme på 6 742 000 kr i samsvar med vedlagte rekneark.
Gol og Herad fellesråd i møte 18.02.2021
VEDTAK :

Gol og Herad fellesråd vedtek framlegget til driftsbudsjett for 2021 inklusiv inntekter og utgifter til kyrkjebladet og med ei kostnadsramme på 6 742 000 kr i samsvar med vedlagte rekneark.
FR-sak 11/21:
HMS REVISJON OG OPPDATERING AV HMS HOVUDBOK











Arkiv 254

Saksdokument:

1. HMS hovudbok oppdatert 15.01.21
Saksdokument nr 1 ligg ved saka.
Saksopplysningar:

Annakvart år er det ein gjennomgang av HMS systemet til Gol og Herad sokn der bedriftshelsetenesten deltek. I tillegg til HAVA (Hallingdal og Valdres Bedriftshelseteneste) deltek  verneombod og kyrkjeverje på denne revisjonen . Då blir diverse rutinar og HMS dokumentasjon gjennomgått og forbetra.  

I år foregjekk denne revisjonen over Teams 15. januar  2021.  Dette året vart det lagt vekt på ein grundig gjennomgang av HMS – hovudbok,  det vil seia alle rutinane vi har innanfor HMS.

Heile systemet vart oppdatert med nytt namn (Gol og Herad sokneråd) med nytt organisasjonskart og på mange av rutinane vart det gjort småe endringar skrivemessig som ikkje endrar innhaldet noko særleg.  I saka her blir det berre kommentert der det er gjort endringar av litt større karakter.

1.1 Oppdatering av lovverk. Blant anna er kyrkejlova ute og ny trus- og livssynslov kome inn.

2.5 Handsaming av avvik. Her har det vorte lagt inn at alt skal meldast skriftleg og  meir 

om ny riskikovurdering  ved avvik.  I tillegg er det lagt inn saksgang ved alvorlege ulykker.

2.8 Brannvern. Brann har eiga system og eigne permar og er teke ut frå HMS hovudbok.

3.1 
Rutinar for vernerundar. Her er det kome noko tillegg om at tiltak frå sist

vernerunde skal gåast gjennom før ny vernerunde startar og at funn som kan karakteriserast som avvik skal meldast som avvik. I tillegg skal funn som kan føre til risiko føre til  ny risikovurdering.

3.2
Risikovurdering. Lagt inn meir om at dette er ein dynamisk prosess som må vera verksam heile tida og ved uønska hendingar og betring av tiltak.

3.3
Oppdatert i følgje nytt lovverk. Brannvernleiarrolla er teke ut då den ikkje finns i dag og i staden er det sett inn at kyrkjeverja representerer eigar i det daglege arbeidet. (Eigar har etter dagens brannforskrift meir ansvar enn før. Det er soknerådet som er eigar)

3.4
Her er ting gjort meir konkrete med to nye punkt: Fyrstehjelpskurs annakvart år og alle tilsette muligheit til å delta på fagdagar for sitt område.

3.5 
Medarbeidarsamtalar. Rutinen gjort meir konkret og tilpassa vår organisasjon.

Punktet om innhald korleis vi gjennomfører samtalane er nytt.

3.6 
Risikofylt arbeid. Verneutstyrslista er utvida.

3.7
Helsefarlege produkt. Her er det lagt inn ein risikovurdering i forkant av bruk av helsefarlege stoff for å vurdere tiltak og bruk av verneutstyr, samt redusere risikoen.

Vurdering:

Det å ha med bedriftshelsetenesten på arbeid med forbetring av HMS system, har vist seg opp gjennom åra å ha stor nytte.  Dei er ofte meir oppdatert på nytt lovverk og dei kjem inn utanfrå med nye innspel. Det har vore hyppig skifte av kontaktperson siste åra. Bakdelen er at nye må gjera seg kjent med vår organisasjon og bruke tid på det, men ulike personar har ulik kompetanse og kan bidra bra på sine område. På den måten meiner kyrkjeverja at vi har fått god hjelp på mange område frå HAVA.

Forslag til vedtak:

Gol og Herad sokneråd godkjenner HMS – hovudbok revidert 15.01.2021.

Gol og Herad fellesråd i møte 18.02.2021
VEDTAK :
Gol og Herad sokneråd godkjenner HMS – hovudbok revidert 15.01.2021.

FR-sak 12/21: ORIENTERINGAR

· Tjuverialarmane er på plass i båe kyrkjene
Tjuverialarmane er nå på plass i båe kyrkjene.
· Status utstyr for strømming og overføring Helsetunet- økonomi og ressursar
Det er kjøpt inn noko utstyr som er under utprøving. Vi fekk noko mindre støtte enn vi søkte om, men.bruktbutikken ved Robru v/Gerd Møllerplass vil gjerne bidra med midlar for å få på plass overføring av gudstenester til Helsetunet. Dette er vi takknemlege for.  Olveig Engene er kontaktperson for Helsetunet på denne saka.

· Liturgisk utstyr for barn
Før jul mottok vi tilskot til liturgisk utstyr for barn.  Barnelysgloben er på plass og står foreløpig i Gol kyrkje. Det er laga eigne liturgihefter til barn der firmaet Kreator på Ål har laga både figurane og heftet. Gol har bestilt denne jobben og betalt laging av heftene som vi kan nytte heile tida framover.  Staben ynskjer også å kunne nytte desse bildene i andre samanhengar blant anna til «vandringar i kyrkja» med barn, på nett osv. Soknepresten har hatt kontakt med Kyrkjerådet om dei kan kjøpe rettigheitene for bruk av desse bileta.. Då får  heile Den norske Kyrkja tilgang på desse bileta.
· Nye liturgihefter for vaksne
Det kjem litt justering av liturgien i Den norske Kyrkja.  Både på grunn av det og på grunn av at liturgihefta tek til å bli veldig slitt, er det ynskje om å få laga nye hefter når den nye liturgien er på plass.
Gol og Herad fellesråd i møte 18.02.2021
VEDTAK :
Sakene teke til orientering.

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

